Ա Մ Փ Ո Փ Ա Թ Ե Ր Թ
 «Հայաստանի Հանրապետության գյուղատնտեսությունում հակակարկտային ցանցերի ներդրման  համար  տրամադրվող վարկերի տոկոսադրույքների սուբսիդավորման ծրագրին հավա​նու​թյուն տալու մա​սին» Հայաստանի Հանրապետության կառավարության արձանագրային որոշման նախագծի վերաբերյալ շահագրգիռ նախարարությունների կողմից ստացված առարկությունների և առաջարկությունների, դրանց ընդունման կամ չընդունման վերաբերյալ
	Առարկության, առաջակության հեղինակը,

գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ արդարադատության նախարարություն

(ՀՀ արդարադատության նախարարի 09.06.2017թ.                      N 01/14/9903-17 գրու​թյուն)

	Պետական փորձագիտական եզրակացություն
1.Նախագծի հավելվածի /այսուհետ՝ հավելված/ 32-րդ կետի 10-րդ ենթակետում «04.06.1999թ-ին ՀՀ ֆինանսների և էկոնոմիկայի նախարարության կողմից հաստատված» բառերն անհրաժեշտ է փոխարինել «ՀՀ ֆինանսների և էկոնոմիկայի նախարարի 1999 թվականի հունիսի 4-ի թիվ 214-Ա հրամանով հաստատված» բառերով՝ նկատի ունենալով «Իրավական ակտերի մասին» ՀՀ օրենքի 39-րդ հոդվածի 4-րդ մասի պահանջները:
   2. Հավելվածի 40-րդ կետի 3-րդ ենթակետում նշված է, որ ռիսկերի մեղմման հնարավորություններից է օրենսդրական փոփոխություն կատարելու միջոցով հակակարկտային ցանցերի ներմուծումը և ներքին շրջանառությունն ավելացված արժեքի հարկից ազատումը: Այդ առումով հայտնում ենք, որ նոր հարկային արտոնությունների սահմանումը կարող է ստեղծել անհավասար մրցակցային պայմաններ այլ ոլորտներում գործունեություն իրականացնող տնտեսվարող սուբյեկտ-ների նկատմամբ: Ուստի գտնում ենք, որ նախագծում նոր հարկային արտոնություններ տալու դրույթները լրացուցիչ հիմնավորման կարիք ունեն:
	   Ընդունվել է: Կատար-վել է համապատաս-խան փոփոխություն:

   Ընդունվել է: Կատար-վել է համապատաս-խան փոփոխություն:
	Նախագծի հավելվածի 32-րդ կետի 10-րդ ենթակետում «04.06.1999թ-ին ՀՀ ֆինանսների և էկոնոմիկայի նախարարության կողմից հաս-տատված» բառերը փոխարինվել են «ՀՀ ֆինանսների և էկոնոմի-կայի նախարարի 1999 թվականի հունիսի 4-ի թիվ 214-Ա հրամանով հաստատված» բառերով:
Նախագծի հավելվածի 40-րդ կետի 3-րդ ենթակետը հանվել է:

	ՀՀ տարածքային կա​ռա​վարման և զար​գաց​ման նախարարություն (նախարարի 05.06.2017թ.                      N 01/15․1/3428-17 գրու​թյուն)
	1. Նախագծի 3-րդ կետում կրկնվում է «գազագեներատորային» բառը:
2. 32-րդ կետի 5-րդ ենթակետում ասվում է, որ նշված գումարով վարկերի տոկոսադրույքների սուբսիդա-վորումը հնարավորություն կտա տարեկան սուբսի-դավորել 1350 հա, այդ թվում՝ 450 հա խաղողի և 900 հա պտղատու այգիների հակակարկտային ցանցերի ներդրման համար տրամադրված վարկերի տոկոսա-դրույքը: Նախագծից պարզ չէ, արդյոք 1:2 հարաբերությունը ծրագրի սկզբունքային մոտեցումն է, թե այդ համամասնությունը կարող է փոփոխվել՝ մնալով բյուջետավորված գումարի սահմաններում:
3. Նախագծի 32-րդ կետի 8-րդ ենթակետի «ա» պարբերությունում նշվում է, որ մեկ վարկառուի գծով վարկը չի կարող գերազանցել 10.0 հա այգու ցանցապատման համար պահանջվող գումարը: Նույն պարբերությունում նաև նշված է, որ վարկավորման ընդհանուր գումարը 100 մլն դրամը գերազանցելու դեպքում վարկառուն, մինչև վարկավորման պայմանագիր կնքելը, այդ մասին պետք է գրավոր տեղեկացնի Հայաստանի Հանրապետության գյուղա-տնտեսության նախարարությանը: Սակայն, 10.0 հա այգու ցանցապատման սահմանափակման պարա-գայում, թե խաղողի, թե պտղատու այգու համար պահանջվող գումարը չի կարող գերազանցել 100 մլն. դրամը (խաղողի այգի՝ 10.0 հա x 4.8 մլն.դրամ = 48.0 մլն.դրամ, պտղատու այգի՝ 10.0 հա x 9.5 մլն.դրամ = 95.0 մլն.դրամ), հետևաբար պարզ չեն վարկավորման ընդհանուր գումարը 100 մլն դրամից գերազանցելու դեպքերը, ինչպես նաև այդպիսի դեպքերում ՀՀ գյուղատնտեսության նախարարությանը տեղեկացնելու նպատակները: Հաշվարկներում օգտագործվել են 43-րդ կետում նշված հակակարկտային ցանցերի ձեռքբերման և մոնտաժման ծախսերը:
4. Հաշվի առնելով Նախագծի 32-րդ կետի 9-րդ ենթակետի «բ» պարբերության բովանդակությունը, կարծում ենք, որ այն պետք է վերաբերի ոչ թե վարկավորման, այլ վարկի մարման գործընթացին, ինչից ելնելով, առաջարկում ենք «վարկավորման» բառը փոխարինել «վարկի մարման» բառերով:
5. Նախագծի 32-րդ կետի 10-րդ ենթակետի «ա» պարբերության մեջ, կարծում ենք, որ սխալ կա. «վարկառուի մեկ տարվա (նախորդ 12 ամիսներ) կտրվածքով հանրագումարային վաթսուն օրվանից ավել ժամկետանց պարտավորություններ վարկառուի հանդեպ»:
6. Նախագծի 32-րդ կետի 5-րդ ենթակետով նշված է, որ ծրագրով նախատեսվում է տարեկան սուբսիդավորել 1350 հա մակերեսով այգիների հակակարկտային ցանցերի ներդրման համար տրամադրված վարկերի տոկոսադրույքը: Կարծում ենք, որ հակակարկտային ցանցերի արդյունավետության երևան գալու պես ցանցերի պահանջարկը կմեծանա: Ուստի, հաշվի առնելով ռեսուրսների սահմանափակությունը, առաջար-կում ենք մշակել սուբսիդավորման պայմաններ, հաշվի առնելով այն ռիսկը, որ միջոցների պահանջարկը կարող է գերազանցել առաջարկը:
7. Նախագծի 39-րդ կետով նկարագրված ռիսկերն առաջարկում ենք լրացնել «պլանավորվածից ավելի մեծ պահանջարկ»-ով:


	   Ընդունվել է: Կատար-վել է համապատաս-խան փոփոխություն:
Ընդունվել է: Կատար-վել է համապատաս-խան լրացում:

Ընդունվել է: Կատար-վել է համապատաս-խան փոփոխություն:

Ընդունվել է: Կատար-վել է համապատաս-խան փոփոխություն:
Ընդունվել է: Կատար-վել է համապատաս-խան փոփոխություն:
Ընդունվել է: Կատար-վել է համապատաս-խան լրացում:
Ընդունվել է: Կատար-վել է համապատաս-խան լրացում:
	Նախագծի հավելվածի 3-րդ կետում կրկնվող «գազագեներատորային» բառը փոխարինվել է «գենե​րատորային» բառով:  

Նախագծի հավելվածի 32-րդ կետի 5-րդ ենթակետը լրացվել է հետևյալ բովանդակության նախադասու-թյամբ. «Սուբսիդավորման համար նախատեսված խաղողի և պտղատու այգիների չափերը պահանջարկով պայմանավորված կարող են փոփոխվել` սուբսիդա-վորման համար սահմանված գումարի սահմաններում»:
Նախագծի հավելվածի 32-րդ կետի 8-րդ ենթակետի «ա» պարբե-րության երկրորդ նախադա-սությունը խմբագրվել է հետևյալ բովանդակությամբ. «Ծրագրի շրջանակներում նույն վարկառուի կողմից ձեռք բերվող վար-կավորման գումարը չպետք է գերազանցի 100 մլն դրամը»: Հանվել է «Վարկավորման ընդհանուր գումարը 100 մլն դրամը գերազանցելու դեպքում վարկա-ռուն, մինչև վարկավորման պայմանագիր կնքելը, այդ մասին  գրավոր տեղեկացնում է Հա-յաստանի Հանրապետության գյուղատնտեսության նախարարու-թյանը» բառերը: 
Նախագծի հավելվածի 32-րդ կետի 9-րդ ենթակետի «բ» պարբերու-թյունում «վարկավորման» բառը փոխարինվել է «վարկի մարման» բառերով:

Նախագծի հավելվածի 32-րդ կետի 10-րդ ենթակետի «ա» պարբերու-թյունում երկրորդ «վարկառուի» բառը փոխարինվել է «վարկատուի» բառով:
Նախագծի հավելվածի 32-րդ կետի 5-րդ ենթակետը լրացվել է պահանջարկով պայմանավորված խաղողի և պտղատու այգիների չափերի փոփոխություն նախատե-սող դրույթով:
Նախագծի 39-րդ կետը լրացվել է նոր 8-րդ ենթակետով` «8) հակա-կարկտային ցանցերի նախատես-վածից ավելի մեծ պահանջարկը»:

	ՀՀ տնտեսական զար-գացման և ներդրումների նախարարություն (նախարարի 30.05.2017թ.                      N 05/09.1.3/5218-17 գրու​թյուն)
	Առաջարկություններ և դիտողություններ չկան:

	  Ընդունվել է ի գիտություն:
	

	ՀՀ ֆինանսների նախարարություն

(նախարարի 07.06.2017թ.                      N 01.1/9-3/10271-17 գրու​թյուն)

	 1. Նախագծով հավանություն տրվող ՀՀ գյուղա-տնտեսությունում հակակարկտային ցանցերի ներդրման պետական աջակցության ծրագրով (այսուհետ` Ծրագիր) նախատեսվում է մատչելի պայմաններով, մասնավորապես` նպատակային վարկերի տոկոսադրույքի սուբսիդավորման մեխանիզմների կիրառմամբ գյուղատնտեսությունում տնտեսավարողների կողմից կարկտապաշտպան ցանցերի ներդրում: Այդ նպատակով վարկերի տոկոսադրույքի մասնակի սուբսիդավորման 1-ին տարվա (2018թ.) համար գումարը 1350 հա տարածքի հաշվարկով Ծրագրի կետ 32-ի 4-րդ ենթակետում ներկայացվել է 750.0 մլն դրամ, մինչդեռ Ծրագրի կետ 46-ում և Աղյուսակ 2-ում առաջին տարվա սուբսիդավորման գումարը ներկայացվել է 700.6 մլն դրամ: Ընդ որում նշված աղյուսակում, ինչպես նաև Ծրագրի կետ 32-ի 7-րդ ենթակետում տոկոսագումարների վերաբերյալ հաշվարկը ներկայացվել է 7 տարվա համար, մինչդեռ Ծրագրի կետ 32-ի 4-րդ ենթակետում և կետ 46-ում Ծրագրի գործողության ժամկետը սահմանվել է 8 տարի (2018-2025թթ.):   
2. Ծրագրով նախատեսվում է խաղողի և պտղատու այգիների հակակարկտային ցանցերի ներդրման նպատակով վարկերի տրամադրում` 7 տարի մարման ժամկետով, տարեկան մինչև 10% տոկոսադրույքով, որից 7 տոկոսային կետը սուբսիդավորվող (Ծրագրի կետ 32-ի 7-րդ ենթակետ): Մինչդեռ Ծրագրով սուբսիդավորման առաջարկվող 7% տոկոսադրույքը, ինչպես նաև Ծրագրում տարեկան 1350 հա (որից 450 հա խաղողի, 950 հա պտղատու այգիներ) տարածքի ընդգրկումը ներկայացվել են առանց համապատասխան գնահատումների և հաշվարկ-հիմնավորումների: Հարկ է նշել, որ ՀՀ կառավարության 31.03.2011թ. N 349-Ն որոշման N 3 հավելվածով հաստատված Գյուղատնտեսության ոլորտին տրամադրվող վարկերի տոկոսադրույքների սուբսիդավորման կարգով (որով կարգավորվում է գյուղատնտեսության ոլորտին տրամադրվող վարկերի սուբսիդավորման խնդիրը) նախատեսվել է սուբսիդավորել գյուղացիական տնտեսություններին տրամադրված վարկերի տոկոսադրույքները` 6 տոկոսային կետի չափով: 

3. Ծրագրով սահմանվել է, որ նույն վարկառուի կողմից ձեռքբերվող վարկավորման գումարը չպետք է գերազանցի 10 հա այգու ցանցապատման համար պահանջվող գումարը, սակայն միևնույն ժամանակ սահմանվել է, որ վարկավորման ընդհանուր գումարը 100.0 մլն դրամը գերազանցելու դեպքում, վարկառուն մինչև վարկավորման պայմանագիր կնքելը այդ մասին գրավոր տեղեկացնում է ՀՀ գյուղատնտեսության նախարարությանը (Ծրագրի կետ 32-ի 8-րդ ենթակետի ա/ պարբերություն): Հարկ է նշել, որ պտղատու այգու դեպքում 1 հա-ի հաշվարկով հակակարկտային ցանցի ձեռքբերման և մոնտաժման ծախսերը ավելի շատ են, քան 1 հա խաղողի այգու դեպքում և կազմում են 9.5 մլն դրամ (Ծրագրի կետ 43): Հետևաբար 10 հա պտղատու այգու դեպքում հակակարկտային ցանցի ձեռքբերման և մոնտաժման ծախսերը կկազմեն 95.0 մլն դրամ: Այս պարագայում լրացուցիչ հիմնավորման և հստակեցման կարիք ունեն 100.0 մլն դրամը գերազանցելու վերաբերյալ հիշյալ մոտեցման սահմանումը, ինչպես նաև տեղեկացվելուց հետո ՀՀ գյուղատնտեսության նախարարության կողմից ձեռնարկվելիք գործողությունները: 

4. Ծրագրով նախատեսվել է, որ վարկառուի խնդրանքով կարող են սահմանվել վճարման համար դադարի շրջաններ` տարեկան մինչև 6 ամիս ժամկետով (Ծրագրի կետ 32-ի 9-րդ ենթակետի բ/ պարբերություն), սակայն չի հստակեցվել թե դադարի շրջանն ինչին է վերաբերվում` միայն տոկոսագումարների վճարմանը թե նաև մայր գումարի:

5. Ծրագրի համաձայն Ծրագրի 1-ին տարվա (2018թ.) համար վարկի տոկոսադրույքի մասնակի սուբսիդավորման համար անհրաժեշտ 750.0 մլն դրամ գումարը փոխանցվում է ՀՀ գյուղատնտեսության նախարարության Գյուղատնտեսության զարգացման հիմնադրամի (այսուհետ` Հիմնադրամ) հատուկ հաշվին` ՀՀ գյուղատնտեսության նախարարությանը ՀՀ 2018թ. պետական բյուջեով հատկացված գումարներից (Ծրագրի կետ 32-ի 9-րդ ենթակետի դ/ պարբերություն): Այդ կապակցությամբ, հստակեցման կարիք ունի ՀՀ պետական բյուջեի միջոցներից նշված տարեկան գումարը Հիմնադրամի հատուկ հաշվին փոխանցելու պարբերականությունը:  

6. Ծրագրի 40-րդ կետի 3-րդ ենթակետով առաջարկ-վում է օրենս​դրա​կան փոփոխություն կատարելու միջոցով հակակարկտային ցանցերի ներմուծումը և ներ​քին շրջանառությունն ավելացված արժեքի հարկից ազատել: Այդ կապակցությամբ հարկ է նշել, որ.

ա/ առանձին ապրանքատեսակների նկատմամբ ԱԱՀ-ի արտոնությունների կիրառության նախորդ տարիների փորձը ցույց է տալիս, որ նման տիպի արտոնությունների կիրառու​թյան արդյունքում մշտապես ստեղծվում են հարկման անարդարության և անհավասարու​թյան մոտե-ցումներ: Ամենահայտնի օրինակը ջերմոցների նկատմամբ նման արտոնության կիրա​ռության արդյունքում առաջացած իրավիճակն էր, երբ ջերմոցների ներմուծումը 2015 թվա​կանից ԱԱՀ-ից ազատելու արդյունքում ստեղծվել էր մի իրավիճակ, երբ մինչև 2015 թվա​կանը ջերմոցներ ներմուծած և ԱԱՀ-ի վճարման ժամկետները հետաձգած տնտեսա​վա​րող սուբյեկտները հայտվել էին հարկման անհավասար պայմաններում: Այս առումով առա​ջարկ​վող արտոնության սահմանումը նույնպես ստեղծելու է նման իրավիճակ՝ հաշվի առնե​լով այն հանգամանքը, որ մեր ունեցած տեղեկություններով առկա են դեպքեր, երբ հակա​կարկ​տային ցանցեր ներմուծած տնտեսավարող սուբյեկտներն օգտվել են ԱԱՀ-ի վճարման ժամ​կետի հետաձգման արտոնությունից:

բ/ Գյուղատնտեսությունը տնտեսության միակ ճյուղն է, որն օգտվում է բացառիկ ծավալի հարկա​յին արտոնություններից: Այս առումով, նշյալ ոլորտի համար նոր հարկային արտո​նու​թյուն​ների սահմանումը կարծում ենք հիմնավոր չէ, քանի որ այն ստեղծում է հարկման անհա​վասար պայմաններ այլ ոլորտներում գործունեություն իրականացնող տնտեսավարող սուբյեկտ​ների նկատմամբ:

   գ/ Ծրագրի համաձայն, վերոնշյալ առաջարկությունը ներկայացվել է որպես առկա ռիսկերի մեղմման գործիք, մինչդեռ անհասկանալի է թե խոսքը ինչ ռիսկերի մասին է: Եթե խոսքը գնողունակ պահանջարկի բացակայության մասին է, ապա այդ մասով ներկայացված չեն տեղեկություններ, թե ինչքանով է հակակարկտային ցանցերի ԱԱՀ-ով հարկումը խոչ​ընդոտում գնողունակ պահանջարկի ձևավորմանը:

   դ/ Ծրագրի համաձայն, արտոնության սահմանման արդյունքում հնարավորություն կստեղծվի շահութահարկի և եկամտային հարկի հաշվին ավելացնել պետական բյուջեի մուտքերը: Վերոգրյալի կապակցությամբ գտնում ենք, որ արտոնության սահմանման արդյունքում պետա​կան բյուջեի եկամուտների կորուստները չեն փոխհատուցվի, հաշվի առնելով այն հան​​գա​մանքը, որ գյուղատնտեսությունն առհասարակ ազատված է շահութահարկից, իսկ եկամ​տա​յին հարկի գծով լրացուցիչ մուտքեր կարող են ապահովվել միայն ոլորտում վճար​վող աշխատավարձերի կամ աշխատատեղերի աճի շնորհիվ, ինչը առաջարկվող արտո​նության ուղղակի հետևանք չի կարող լինել:
Հաշվի առնելով վերոգրյալը՝ մասնավորապես այն, որ հարկային արտոնությունների սահ​​​մանումը հանգեցնելու է պետական բյուջեի եկամուտների կրճատմանը՝ գտնում ենք, որ ոլորտի համար նոր հարկային արտոնությունների սահմանումը նպատակահարմար չէ և առա​​ջարկում առկա խնդիրները կարգավորել արդեն իսկ սահմանված հարկային արտոնությունների, մասնավորապես ԱԱՀ-ի վճարման ժամկետի հետաձգման արտոնության շրջա​նակներում: Ուստի առաջարկում ենք հանել Ծրագրի 40-րդ կետի 3-րդ ենթակետը:

7. Ծրագրի կետ 42-ի համաձայն Ծրագրի ֆինանսավորումն իրականացվելու է ՀՀ 2018թ. պետական բյուջեից` ՀՀ գյուղատնտեսության նախարարությանը հատկացված միջոցների շրջանակներում, իսկ կետ 32-ի 4-րդ ենթակետի համաձայն Ծրագրի 2019-2025 թվականների ֆինանսավորումն իրականացվելու է յուրաքանչյուր տարվա բյուջետային գործընթացի շրջանակներում` բյուջետային հայտերի հիման վրա, տվյալ տարվա համար անհրաժեշտ չափով գումար հատկացնելու միջոցով: Ուստի առաջարկում ենք հստակեցնել Ծրագրի ֆինանսավորման աղբյուրը և համապատասխանեցնել հիշյալ կետերի բովանդակությունը:

8. Աղյուսակ 2-ում ներկայացված հաշվարկի համաձայն 1 հա-ի հաշվով վարկի տոկոսագումարի չափը պտղատու այգու համար կազմում է 3330.7 հազ. դրամ, իսկ խաղողի այգու համար` 1682.8 հազ. դրամ: Մինչդեռ Աղյուսակ 1-ում ներկայացված 1 հա-ի հաշվով անհրաժեշտ ծախսերի և սպասարկման ծախսերի դեպքում`  պտղատու այգու համար վարկի տոկոսագումարի չափը կազմում է 3217.6 հազ. դրամ (12717.6 հազ. դրամ – 9500.0 հազ. դրամ), իսկ խաղողի այգու համար` 1625.7 հազ. դրամ (6425.7հազ. դրամ - 4800.0 հազ. դրամ): Բացի այդ վարկի տոկոսագումարի և վարկերի տոկոսադրույքների սուբսիդա-վորման գումարի հաշվարկը ներկայացվել է Աղյուսակ 2-ում, մինչդեռ տոկոսագումարի նշված հաշվարկները ճշգրտման կարիք ունեն (մասնավորապես 4-րդ տարվանից սկսած):

Ելնելով վերոգրյալից, առաջարկում ենք լրամշակել Ծրագիրը, հաշվի առնելով վերը նշված դիտողությունները և առաջարկությունները:
	Ընդունվել է: Կատար-վել են համապատաս-խան փոփոխություններ:
Ընդունվել է: Կատար-վել է համապատաս-խան լրացում: 
ՀՀ կառավարության 2017 թվականի մարտի 16-ի նիստի N 11 արձա-նագրային որոշմամբ գյուղատնտեսական տեխնիկայի ֆինանսա-կան վարձակալության` լիզինգի տոկոսադրույքի
սուբսիդավորման չափը սահմանված է 7% տոկոսային կետի չափով:
Ընդունվել է: Կատար-վել է համապատաս-խան փոփոխություն:
Ընդունվել է: Կատար-վել է համապատաս-խան լրացում: 

Ընդունվել է: Կատար-վել է համապատաս-խան լրացում: 

Ընդունվել է: Կատար-վել է համապատաս-խան փոփոխություն:
Ընդունվել է: Կատար-վել է համապատաս-խան փոփոխություն:
Ընդունվել է: Կատար-վել են համապատաս-խան փոփոխություններ:
Ընդունվել է: Ծրագիրը լրամշակել է հաշվի առնելով արված դիտողությունները և առաջարկությունները:
	Նախագծի հավելվածի 32-րդ կետի 4-րդ ենթակետում «750» թիվը փոխարինվել է «700.6» թվով, «2025» թիվը` «2024» թվով: Կետ 46-ում Ծրագրի գործողության ժամկետը սահմանվել է 7 տարի:
Նախագծի հավելվածի 32-րդ կետի 5-րդ ենթակետը լրացվել է նախա-դասությամբ, ըստ որի,  պահան-ջարկով պայմանավորված խաղողի և պտղատու այգիների չափերը կարող են փոփոխվել` սուբսիդա-վորման համար սահմանված գումարի սահմաններում:
Նախագծի հավելվածի 32-րդ կետի 8-րդ ենթակետի «ա» պարբերությունից հանվել է «վարկավորման ընդհանուր գումարը 100.0 մլն դրամը գերազանցելու դեպքում, վարկա-ռուն մինչև վարկավորման պայմանագիր կնքելը այդ մասին գրավոր տեղեկացնում է ՀՀ գյուղատնտեսության նախարարու-թյանը» բառերը:
Նախագծի հավելվածի 32-րդ կետի 9-րդ ենթակետում «վճարման» բառից առաջ լրացվել է «մայր գումարի և տոկոսագումարների» բառերը:

Նախագծի հավելվածի 32-րդ կետի 9-րդ ենթակետի «գ» պարբերու-թյունը «փոխանցվում է» բառից առաջ լրացվել է «եռամսյակային պարբերականությամբ» բառերով:

Նախագծի հավելվածի 40-րդ կետի 3-րդ ենթակետը հանվել է:
Նախագծի հավելվածի 42-րդ կետը հանվել է:
Աղյուսակ 1-ում և աղյուսակ 2-ում վարկի տոկոսագումարի հաշվարկ-ները ճշտվել են  և աղյուսակների ցուցանիշները համապատասխա-նեցվել են:

